
derselben predigt: ,,Was ich ewer lieb vorhin hab forgesaget, dauon will ich
ietzundt bey euch fragen, wie ir es gelernet habt.“!9 Also hat auch Augusti-
nus ein buch geschrieben ,,De catechisandis rudibus®,!! von vnterweisung
der einfeldigen.

Nachdem aber dieser gottselige brauch der alten kirchen vnter dem babstumb
durch mancherley miBbrauch vnd aberglauben fast gefallen vnd aufgehaben
worden, hat der erwirdige, vnser lieber vater vnd praeceptor doctor Martinus
Luther, durch welchen die reine lehr des euangelij aus Gottes gnaden wieder-
umb an tag gebracht, auch solche christliche gewonbheit in der kirchen Gottes
widerumb angerichtet vnd hat demnach die furnemsten hauptstiick christli-
cher lehr catechismusweise in frag vnd antwort gefasset, welche der jugend
in dieser lande kirchen vnd schulen von den lehrern vnd eltern trewlich wer-
den eingebildet vnd auf solche weise furgegeben, das [208r:] die zuhorer,
wenn sie befraget werden, widerumb aufsagen miissen, was die erklerung
vnd auBllegung eines ieden heuptstuckes christlicher lehr sey. Die aber sol-
chen kleinen catechismum des herrn Lutheri gelernet haben vndt zu mehrem
vorstand vnd alter kommen sindt, denen pfleget man in vnsern kirchen vnndt
schulen auch etwas mehrers vnd weiters furzugeben, das zu iibung christli-
cher lehr ie mehr vnd mehr sie weise. Nuhn hat sich aber meistenteils in den
schulen bisher dieses begeben, das fast ein jeder schulmeister einen sonder-
lichen catechismum ime gemacht vnd den knaben, so etwan des herrn
Lutherj catechismum gelernet, furgeleget, darinnen ein jeder nach seinem
guttduncken eine newe ordnung, newe frag vnd antwort, auch newe vnd son-
derliche art vnd weise zu reden gebrauchet hat. Etliche haben dauch in? die-
ser zeit °von den® in streit gezogenen artickeln sich in solche catechismos
vnterstanden mit einzumengen allehrley, so von andern zu schrecklicher vor-
felschung der reynen lehr nuhn etliche zeit her auf die ban gebracht worden
ist, welches der jugendt keinesweges dienstlich vnd niitzlich sein kan.
Solches erfahren wir teglich, soofft wir junge leut examiniren sollen, vnter
denen wir vielmals befinden, das etliche entweder gar nichts wissen von der
richtigen vnd ausfiirlichen catechismuslehr oder, do sie etwas antworten,
bringen sie frembde, vngereimte vnd vngegriindte antwort. [208v] Derwe-
gen, auf das diesem so mannichfeltigem vnnrath ettlicher maflen abgeholffen
werden mdocht, haben wir fiir rathsam erachtet, das eine gewile einfeltige
form eines catechismusbiichlins gestellet wiirde, welches man in lateinischen
schulen der jugendt konte nach dem catechismo des herren Lutheri furgeben,
sintemal die vollkommene vnd weitleuftige erklerung, so in Examine ordi-

